
1. Опис на состојбите во областа и дефинирање на проблемот
1.1 Опис на состојбите
Со Законот за акцизите (“Службен весник на Република Македонија ”32/2001.....120/2018) се уредуваат акцизите кои се наплаќаат посредно или непосредно за потрошувачката на територијата на Република Македонија за минерални масла, алкохол и алкохолни пијалаци, тутунски добра и патнички автомобили. Имајќи ја предвид потребата од усогласување со акцизното законодавство на Европската Унија и со најдобрите практики од земјите, се изготви нов Предлог Закон за акцизите кој е во најголем дел усогласен со европското законодавство од областа на акцизите. Воедно, со Предлог Законот за акцизите се предлагаат нови системски решенија и модифицирани системски решенија во однос на постоечкиот Закон за акцизите, кои ќе стапат на сила со денот на примена на Предлог Законот, како и нови системски решенија кои ќе се применуваат со влез на Република Македонија во ЕУ. 

Во новиот Предлог Закон за акцизите патничките автомобили не се предмет на оданочување.
1.2 Причини за проблемите кои се предмет на разгледување
Имајќи го предвид статусот на Република Македонија како земја кандидат за членство во Европската Унија се јави потребата од усогласување на акцизното законодавство на нашата земја со акцизното законодавство на Европската Унија, како и со најдобрите практики од земјите. Врз основа на Твининг проектот „Хармонизација на законодавството и процедурите со правото и најдобрите практики на ЕУ поврзани со акцизите“, кој се одвиваше во период од март 2015 година до ноември 2016 година, како и врз основа на активностите на работната група за финализирање на Предлог Законот за акцизите се изготви нов Предлог Закон, кој во најголем дел е усогласен со европското законодавство од областа на акцизите.

2. Цели на предлог регулативата:
Со Предлог Законот за акцизите се предлагаат нови системски решенија и модифицирани системски решенија во однос на постоечкиот Закон за акцизите, кои ќе стапат на сила со денот на примена на Предлог Законот, како и нови системски решенија кои ќе се применуваат со влез на Република Македонија во ЕУ. 
Како дел од новите системски решенија кои ќе стапат на сила со денот на применување на новиот Предлог Закон за акцизите се следните: 

· Промена на системот на плаќање на акцизата за тутунски добра и алкохолни пијалаци, односно наместо досегашното решение акцизата да се плаќа со користење на акцизни марки, истата ќе треба да се плати со пуштање на акцизните добра во слободен промет. Што се однесува на делот на тутунот, ваквото законско решение е усогласено и со барањата на Групацијата на тутунските производители и увозници.

· Во контекст на усогласување со Предлог законот за тутун, тутунски и сродни производи воведени се нови тутунски производи кои ќе подлежат на акциза (тутун за водено луле (тутун за наргиле), тутун за џвакање, тутун за шмркање, несогорлив тутунски производ и течност за полнење на електронска цигара).
Усогласувањето е направено и во контекст на законодавствата од земјите членки на ЕУ и соседните земји од регионот. 

Како ново системско решение, а со цел усогласување со европските директиви, како и потребите за регулирање на пазарот на малите производители на алкохолни пијалоци за комерцијални цели е воведено решението за мали дестилерии за производство на алкохолни пијалоци за комерцијални цели и земјоделци мали производители на алкохолни пијалоци. Истово е во насока на нивно евидентирање и регистрирање, како и воведување на намалени износи во однос на редовните износи на акциза кои ќе треба да се платат. 
Дел од модифицираните сегашни решенија во предлог законот за акцизите кои ќе стапат во сила со денот на применување на новиот Закон за акцизите се однесуваат на: 

· Согласно сегашното решение во Законот за акцизите, за малите пиварници е пропишано акцизата да се плаќа со намалување од 20% до 50% од пропишаната полна акциза во зависност од произведените месечни количини. Вкупното годишно производство по овој основ не смее да надмине 150.000 литри. Согласно новото решение се предлага да се плаќа полна стапка на акциза, а по истекот на годината во зависност од произведената количина на пиво да се бара враќање на акцизата. 

· Во Предлог Законот за акцизите, а врз основа на најдобрите практики во останатите земји членки на ЕУ, се воведува обврска за доставување на задолжителна гаранција пред издавање на акцизна дозвола, при транспорт во постапка на акцизно одложување, при подигање на акцизни марки и во сите други ситуации предвидени согласно предлог Законот. Во делот на гаранциите за акцизните складови се предвидува намален износ на гаранција во зависност од статусот на субјектот.  

Како дел од новите системски решенија во предлог законот за акцизите кои ќе се применуваат со влез во Европската унија се однесуваат на регистриран примач, периодичен регистриран примач, регистриран испраќач, продажба на далечина и др.
Истовремено како нови системски решенија, со примена на новиот Предлог Закон за акцизите, а во контекст на усогласување со директивите на ЕУ, воведени се нови акцизни добра: електрична енергија, природен гас, јаглен, кокс и лигнит за кои стапката на акциза ќе изнесува нула денари. 
3. Можни решенија (опции)
3.1.  Опис на решението „не прави ништо“  

Опцијата “не прави ништо” подразбира да останат во примена постојните одредби од Законот. Ова не е прифатлива опција, бидејќи со нејзино одбирање акцизното законодавство на Република Македонија нема да биде усогласено со акцизното законодавство на ЕУ. Наведеново уште повеќе имајќи ги предвид европските аспирации на Република Македонија. 
3.2. Опис на можните решенија (опции) за решавање на проблемот

Предложените решенија предвидуваат: 
- хармонизација на законодавството и процедурите со правото и најдобрите практики на ЕУ поврзани со акцизите, 
- поволности во поглед на поедноставување на одредени постапки и пропишување на нови категории на акцизни обврзници и акцизни добра, 
- пропишување на гаранција за наплата, следење на акцизните добра и поседување на акцизни складови со што ќе се овозможи поголема буџетска сигурност за државата,
- одредби кои ќе се применуваат со влез на Република Македонија во ЕУ. 
4. Проценка на влијание на регулативата
     Можни позитивни и негативни влијанија од секоја од опциите:

4.1.
Економски влијанија 

Предложените решенија треба да овозможат стабилност на пазарот на акцизни добра во земјата, поголема буџетска сигурност со пропишување на одредби кои го регулираат истото, воведување на нови акцизни обврзници и акцизни добра и доближување кон европските практики.
4.2.
Фискални влијанија 

Со воведување на Предлог Законот за акцизите се очекуваат позитивни фискални влијанија врз државата.  
4.3.
Социјални влијанија 
Предложените одредби може да предизвикаат одредени социјални влијанија кои во моментов не може точно да се одредат. 
4.4.
Влијанија врз животната средина 

Предложените одредби се очекува да имаат позитивни влијанија врз животната средина, преку воведување на акциза за нови тутунски производи со што позитивно ќе се влијае врз здравјето на луѓето, а со тоа и кон животната средина. Со пропишување на одредби за мали дестилерии и земјоделци производители на алкохолни пијалоци позитивно ќе се влијае врз квалитетот на алкохолните пијалоци кои ќе се конзумираат, а со тоа и кон безбедноста на здравјето на луѓето, бидејќи ќе биде потврден квалитетот на добрата. 

4.5.
Административни влијанија и трошоци 

а) трошоци за спроведување 
б) трошоци за почитување на регулативата 
Предложената опција ќе предизвика одредени трошоци за спроведување и одредени трошоци за почитување на регулативата. 

5. Консултации

      5.1.
Засегнати страни и начин на вклучување

Засегнати страни се: Царинска управа, Министерство за земјоделство, шумарство и водостопанство, Министерство за здравство, Министерство за економија и бизнис заедницата. 
   5.2. Преглед на добиените и вградените мислења 
Одржани состаноци со сите засегнати страни во Предлог Законот за акцизите. 
  5.3. Мислењата кои не биле земени предвид и зошто

Нема
6. Заклучоци и препорачано решение
6.1.
Споредбен преглед на позитивните и негативните влијанија на можните  решенија (опции)


Со усвојување на предложеното законско решение ќе се овозможи побрзо и поефикасно спроведување на одредбите од Законот за акцизите, преку подобрување на истите во поглед на дефинирање, спроведување и наплата на акцизните давачки. 

Се овозможува поефикасен начин на имплементирање и спроведување на одредбите од акцизниот закон преку пропишување на одредби за нови акцизни обврзници, пропишување на нови начини за наплата на акциза кои ќе бидат во директна корист на бизнис заедницата. 
6.2.
Ризици во спроведувањето и примената на секое од можните решенија (опции)

                Како можен ризик е воведувањето на EMCS (системот за електронско следење на акцизните добра) на Царинската управа, бидејќи со тоа може да се влијае врз одлагање на примената на Предлог Законот за акцизите. 
6.3.
Препорачано решение со образложение

Се препорачува донесување на Предлог Законот за акцизите бидејќи тој е подобрена верзија на постојниот Закон за акцизите, кој истовремено  е усогласен со ЕУ директивите, притоа ќе има подобрен систем на контрола, следење на акцизните добра, наплата и спроведување на истиот. 
7.  Спроведување на препорачаното решение
7.1.
Потреба од менување на закони и подзаконска регулатива во областа или други сродни области 
             Со спроведување на Предлог Законот ќе се јави потреба од донесување на нов Правилник за спроведување на Законот за акцизите и Правилник за EMCS (следење на движењето на акцизните добра), како и потреба на менување на сродни закони кои се во директна врска со акцизното законодавство. 
7.2.
Потребни подзаконски акти и рок за нивно донесување 
        Со предложениот Предлог Закон за акцизите ќе се донесат нови подзаконски акти во рок од шест месеци од денот на влегување во сила на Предлог Законот. 
7.3.
Органи на државната управа, државни органи и други органи надлежни за спроведување 

- Министерството за финансии
- Царинската управа
7.4.
Активности за обезбедување на ефикасно спроведување на предлогот на закон 

Ќе се преземат сите потребни активности за ефикасно спроведување на Предлог Законот за акцизите.  
 8. Следење и евалуација

8.1.
Начин на следење на спроведувањето
             Со предложените решенија се предлага електронско следење на акцизните добра што ќе овозможи подобра контрола и следење на спроведувањето на Предлог Законот.  
8.2.
Евалуација на ефектите од предлогот на закон и рокови 
Ефектите од предложените решенија ќе се однесуваат на: 

· усогласување со европското законодавство, 
· избегнување на буџетски загуби преку подобрување на системот на контрола и наплата на акцизите,
· пропишување на електронско следење и контрола на акцизните добра,

· воведување на нови акцизни обврзници,
· поедноставување на системот за наплата на акцизата,
· подобрување на дефинирањето на одредбите во законот и поедноставување на процедурите поврзани со акцизите обврзници. 

Изјава од министер за финансии
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот

  Министер за финансии                                                             
   д-р Драган Тевдовски                                                                           Датум:___.___.2018 година

